
ኣብ ናይመኸን ሓድሽ ዲኻ? እዛ ንእሽቶ መጽሓፍን ድረ-
ገጽ WWW.WELCOMETONIJMEGEN.NL/TIR መኣዝንካ 

ክትፈልጥ ክሕግዘካ’ዩ። ከምኡ’ውን ብቋንቋታት ዳች፡ ዓረብን 
እንግሊዘኛን ተዳልዩ ኣሎ።

Refugees in Netherlands Nijmegen
www.yallafoundation.nl

Gemeente Nijmegen
www.nijmegen.nl



WELKOM IN NIJMEGEN 
WWW.WELCOMETONIJMEGEN.NL/TIR

ከም ሓድሽ መጻኢ መጠን፡ ሂወትካ ኣብ ከተማ ናይመኸን ዳግማይ ንምጅማር ብዙሕ 
ነገራት ምፍላጥ የድልየካ። መንበሪ ገዛኻ ምምዕራግ፡ ናይ ማሕበራዊ ምውህሃድ ትምህርቲ 
ምክትታል፡ ገንዘብካ ምምሕዳርን ቋንቋ ዳች ብግብራዊ መገዲ ምምሃርን። ከምኡ’ውን 
መጻኢ ሂወትካ ንምምሕያሽ፡ ስራሕ ምርካብን ትምህርቲ ምክትታትል የድልየካ ይኸውን። 
እዚ ሓያል መሰናኽል ክኸውን ይኽእል’ዩ።

እዛ መጽሓፍ ብዙሕ ሓበሬታን ምኽርን ትልግስ። ከምኡ’ውን ክሕግዛኻ ዝኽእላ ቀንዲ 
ትካላት ኣብ ምርካብ ትሕግዝ። ኣብ ድረ-ገጽ WWW.WELCOMETONIJMEGEN.NL/TIR 

ተወሳኺ ሓበሬታ ብዛዕባ’ዚ ኣብዚ መጽሓፍ ዝተጠቕሰ ኣርእስታት ክትረክብ ትኽእል። 
ኩሉ’ቲ ሓበሬታ ብቋንቋታት ዳች፡ ዓረብን እንግሊዘኛን’ውን ተዳልዩ ኣሎ።

መንገድኻ ረኺብካ፡ ኣብ መወዳእታ ከተማ ናይመኸን ከም ቤትካ ክስመዓካ ተስፋ ንገብር።

ጽቡቕ ዕድል ንምነየልካ፡

ትካል ያላ፡ ከተማ ናይመኸንን ኩሎም ኣብዚ መጽሓፍ ዘበርከቱ ትካላትን



መንበሪ WONEN 
ማሕበራዊ ምውህሃድ INBURGERING

ቋንቋ TAAL

ናይ ወለንታ ስራሕ VRIJWILLIGERSWERK

ትምህርቲ STUDEREN 
ስራሕ WERK

ገንዘብ GELD

BSN, DigiD & Mijn Overheid
ጥዕና GEZONDHEID 
መኣዝንካ ምልላይ VIND DE WEG

መንበሪ WONEN
ግዝያዊ መንበሪ ፍቓድ ምስ ረኸብካ፡ COA ካብተን ኣብ ኔዘርላንድ ዝርከባ ምምዳራት ከተማ ናብ ሓንቲ 
ይምድበካ። እዚ ማለት፡ ኣብቲ ዝተመደብካዮ ምምሕዳር ከተማ ንምንባር ዘድልየካ ነገራት (ማለት መንበሪ 
ገዛ፡ ኣፓርትመንት ወይ ክፍሊ) ትረክብ። ናትካ ምምሕዳር ከተማ ናይመኸን’ዩ። VWN ንገዛኻ ዘድሊ 
መብዛሕትኡ ነገራት ኣብ ምስራዕን ምምዳብን ክሕግዙኻ እዮም። መንበሪ ገዛኻ ባዕልኻ ከተማዕርግ 
ኢኻ። ኣብዚ ገጽ`ዚ ነዚ ነገራት ንምግባር ዝሕግዙ ምኽርታት ክትረክብ ኢኻ።

VLUCHTELINGENWERK 
ወለንተኛታት ካብ ትካል VWN ኣብቲ መጀመርያ 
እዋን ፎርምታት ኣብ ምምላእን መደባት ኣብ 
ምስራዕን ይሕግዙኻ። እዚ ድማ ንኣብነት ኣብዚ 
ዝስዕብ ጉዳያት ይሕግዘካ፡

 ናይ ጸዓት ትካልን ናይ ኢንተርነት ኣከፋፋልን ኣብ 
 ምምራጽ
 ንገዛኻ ንምምዕራግ ዝሕግዝ ለቓሕ ኣብ 
 ምሕታት
 ማሕበራዊ ሓገዝን (uitkering) ተወሳኺ
 ሓገዛትን (toeslagen) ኣብ ምሕታትን
 ናይ ጥዕና መድሕን

ድሕሪ ገለ እዋን፡ ባዕልኻ ሓገዝ ክትረኽበሉ ትኽእል 
መገዲ ክትፍትሽ ኣለካ። ኣብ VWN ዝርከብ ናይ 
ምኽሪ ሰዓታት ክትከይድ ትኽእል ኢኻ። VWN እንታይ 
ክሕግዝ ከምዝኽእል ተወሳኺ ሓበሬታ ደሊኻ?

ኣብዚ ዝስዕብ ድረ-ገጽ ተወከስ፡
> WWW.WELCOMETONIJMEGEN.NL/TIR/VWN

ኣብዚ ቁጽሪ ደውል: 024-322 11 77
Ganzenheuvel 56, Nijmegen

መንበሪ ገዛኻ ምምዕራግ 
SPULLEN VOOR UW WONING
ሓድሽ መንበሪ ገዛኻ ምምዕራግ ናይ ውልቅኻ 
ሓላፍነት’ዩ። ኣብ ናይመኸን ብርትዓዊ ዋጋ ኣቑሑ 
ማለት ናይ ምድሪ መንጸፍ፡ ፈርኒቸር፡ ኣቑሑ 
ገዛን ካልእን ክትረኽበለን ትኽእል ትካላት ኣለዋ። 
ከምኡ’ውን ዘገልገለ ንብረት ዝሸጣን ብነጻ 
ዝህባን፡ ዘገልገለ ኣቑሑት ብነጻ ወይ ብትሑት ዋጋ 
ክትረኽበለን ትኽእል ትካላት ኣለዋ። 

ተወሳኺ ሓበሬታ ብዛዕባ’ዘን ትካላት ኣብዚ ዝስዕብ 
ድረ-ገጽ ርኤ፡
> WWW.WELCOMETONIJMEGEN.NL/ድኳናት

>       ‘SPULLEN VOOR STATUSHOUDERS NIJMEGEN’

ስቲፕ STIP
ሓገዝ ንምርካብ፡ ኣብ ትነብረሉ ከባቢ ዝርከብ 
ትካል STIP ክትከይድ ትኽእል። STIP ናይ ከባቢ 
ናይ ሓገዝ ኣገልግሎት ዝህብ ትካል’ዩ። ኣብ ኩሉ 
ከባቢታት ናይመኸን ናይ STIP ትካላት ኣለዉ። 
ብዛዕባ ገንዘብ፡ ደብዳቤታት፡ ቀረጽ ዘለካ ሕቶታት 
ከምኡ’ውን ትነብረሉ ከባቢ ንምልላይ ናብ ትካል 
STIP ክትከይድ ትኽእል። ወለንተኛታት ንዓኻ 
ንምሕጋዝ ይሰርሑ። ናይ VWN ሓጋዚ (contact 
person) ገና ኣለካ’ዶ? ምስ ትካል STIP ዝገበርካዮ 
መደባት ሓብሮ።
 
ኣብ ናይመኸን ዝርከብ ናይ STIP ትካላት፡ ቦታን 
ዝኽፈተሉ ሰዓታትን ኣብዚ ድረ-ገዝ ርኤ፡
> WWW.WELCOMETONIJMEGEN.NL/

> መንበሪ-ከባቢ

ብዛዕባ ትነብረሉ ከባቢ ተወሳኺ ሓበሬታ ክትረክብ 
ትደሊ`ዶ?
> WWW.WELCOMETONIJMEGEN.NL/መንበሪ-ከባቢ

ጋዝ፡ ማይ፡ ኤለክትሪክን WIFI 
GAS, WATER, ELEKTRICITEIT 
EN WIFI
መስመራት ዕደላ ማይ ብቪተንስ (Vitens) ዝተባህለ 
ትካል’ዩ ዝውነን። ሊያንደርስ (Lianders) ድማ 
ኣብ ከባቢና ዝርከብ መስመራት ኤለክትሪክ 
ይውንን። እቲ ጸዓት ማለት (ኤለክትሪክ ወይ ጋዝ) 
ካብ ዝተፈላለያ ወሃብቲ ትካላት መሪጽካ ክትዕድግ 
ትክእል። ዝደለኻዮ ትካል ክትመርጽ ናጽነት ኣለካ፡ 
ንኣብነት Nuon, Greenchoice ወዘተ። ምስ ሓንቲ 
ትካል ስምምዕ ብምፍራም ወርሓዊ ትኸፍል።

ምኽሪ ምስ ካልእ ትካል ሓድሽ ስምምዕ ክትገብር ትሓስብ ኣለኻ? 
ንኣብነት ንጸዓት፡ ኢንተርነት ወይ ተሌፎን ዝምልከት? ቅድሚ ሓድሽ 
ምፍራምካ፡ ኩሉ ግዜ ነቲ ናይ ሕሉፍ ስምምዕ ቅድም ደው ከተብሎ 
ኣለካ። እንተዘይኮይኑ ናይ ክልተ ስምምዕ ክትከፍል ክትግደድ ኢኻ፡ 
ዋላ’ ኳ ሓደ ስምምዕ ጥራይ ዘድልየካ እንተኾነ።

እንተድኣ ኣብዚ ዞባ፡ ካልእ (ማሕበራዊ) ናይ ክራይ 
ገዛ ክትረክብ ደሊኻ (sociale huurwoning)፡ ኣብ 
ደረ-ገጽ Entree ክትመዝገብ የድልየካ። ኣብዚ 
ምምዝጋብ ማለት፡ ኣብቲ ናይ ተጸበይቲ ተርታ 
ትስራዕ ማለት’ዩ። ኣብ ድረ-ገጽ
 > WWW.ENTREE.NU፡ ዳርጋ ኩሉ’ቲ ኣብዚ ከባቢ 
ዝርከብ ማሕበራዊ ናይ ክራይ መንበሪ ኣባይቲ 
ተዘርዚሩ ይርከብ። ማሕበራዊ ናይ ክራይ መንበሪ 
(sociale huurwoning)፡ ናይ ኣባይቲ ክራይ ሓገዝ 
(huurtoeslag) ክትረኽበሎም ትኽእል መንበሪ 
ኣባይቲ’ዮም። እቲ ናይ ክራይ ዋጋ ትሕቲ ከባቢ 710 
ኤሮ ኣብ ወርሒ’ዩ (2018)።

ሓደስቲ ዝወጹ መንበሪ ኣባይቲ ኣብ ድረ-ገጽ 
Entrée ክትረኽቦም ትኽእል። ሰሙናዊ ኣብ 
ሓደስቲ ዝወጹ መንበሪ ኣባይቲ ከምዝተገደስካ 
ከተመልክት ትኽእል። እቲ ኣብ ናይ ተጸበይቲ ተርታ 
ንነዊሕ ግዜ ዝጸንሐ ሰብ ኣብቲ ዝተጠቕሰ 
መንበሪ ከምዝትገደሰ የመልክት፡ ነቲ መምርሒታት 
እንተኣማሊኡ ድማ ነታ መንበሪ ክረኽባ ይክእል። 
ከምኡ’ውን ገለ ኣባይቲ ብዕጫ መልክዕ ኣብቶም 
ኹሎም ኣብታ ኣባይቲ ከምዝተገደሱ ዝሓበሩ ሰባት 
ይዕደል ‘loting’። እንተደኣ ነዊሕ ኣብ ናይ ተጸበይቲ 
ተርታ ዘይጸናሕካ፡ ኣብ ናይ ዕጫ ‘loting’ ምምልካት 
ዝለዓለ ዕድል ይህበካ። 
ተወሳኺ ሓበሬታ ደሊኻ?
> WWW.WELCOMETONIJMEGEN.NL/ምቕያርገዛ

ምኽሪ ቋንቋ ዳች ምዝራብን ምርዳእን 
ዘይትኽእል እንተኴንካ፡ ዝትርጉመልካ ሰብ 
ናብ STIP ወይ VWN ምሳኻ ተማላእ።

5

ካልእ መንበሪ ገዛ? EEN ANDERE WONING?

> WWW.WELCOMETONIJMEGEN.NL/መንበሪ



ናይ DUO ለቓሕ DUO-LENING
መስርሕ ምውህሃድ (inburgering) ዘድልየካ 
እንተኾይኑ; ድሕሪ ግዝያዊ መንበሪ ምርካብካ 
ካብ DUO ደብዳቤ ክመጸካ’ዩ። ኣብቲ ደብዳቤ 
ካብ DUO ናይ 10,000 (ዓሰርተ ሽሕ) ለቓሕ 
ገንዘብ ከምትረክብ ዝሕብር መልእኽቲ ኣሎ። 
እዚ ናይ ለቓሕ ገንዘብ ትምህርቲ ቋንቋ ንምምሃር 
ትጥቀመሉ። ትካል DUO እቲ ወጻኢታት ብቐጥታ 
ነቲ ቤት ትምህርቲ ይኸፍሎ፡ ናብ ናትካ ናይ ባንኪ 
ሕሳብ ዝመጽእ ገንዘብ የለን።

> WWW.INBURGEREN.NL

ናተይ መስርሕ ምውህሃድ 
MIJN INBURGERING
ኩሉ ንሲቪካዊ ምውህሃድ (civic integration) 
ዘድሊ ትምህርትን ለቓሕ ምሕታትን ኣብ ኢንተርነት 
ማለት ‘Mijn inburgering’ ክግበር ይከኣል። ብናትካ 
ዲጂታላዊ መንነት (DigiD) ተጠቂምካ ናብ ‘Mijn 
inburgering’ ብምእታው ትገብሮ። ኣብዚ ድረ-ገጽ 
WWW.INBURGEREN.NL እዚ ዝስዕብ ክትረክብ 
ትኽእል፡

 እቲ ዝተረፈ ናይ ለቓሕ ገንዘብ ቲ ዝተረፈ ናይ 
ለቓሕ ገንዘብ

 ንፈተና ምምዝጋብ
 ቅብሊት ካብቲ ናትካ ቤ/ትምህርቲ ቋንቋ

ብመገዲ ዲጂታላዊ መንነትካ ማለት DigiD እቶ:
> WWW.INBURGEREN.NL

ምኽሪ ንነዊሕ እዋን ሓሚምካ፡ 
ብጥንሲ ወይ ብኻልእ ቅቡል ምኽንያት 
ነቲ ናይ መስርሕ ሲቪካዊ ምውህሃድ 
ትምህርትን ወይ ፈተናታትን ኣብ ውሽጢ 3 
ዓመት ክትውድኦ ኣይከኣልካን? ብቐጥታን 
ወግዓውን መገዲ ንትካል DUO ተወሳኺ 
ግዜ ከምዘድልየካ ክትሕብር ኣለካ። ሓደ 
ሓደ ግዜ ተወሳኺ ግዜ ክትረክብ ትኽእል። 

ማሕበራዊ ምውህሃድ INBURGERING

ወግዓዊ መስርሕ ምውህሃድ (inburgering) የድልየካ`ዶ? ከምኡ እንተኾይኑ ናይ ቋንቋ ዳች ትምህርቲ 
ምክትታል ከድለየካ’ዩ። ብተወሳኺ፡ ትምህርቲ ብዛዕባ ስራሕን ምንባርን ኣብ ሃገረ ኔዘርላንድ (ማለት ONA, 
KNM) ክትወስድ ትኽእል። ነዚ ትምህርቲ ዘድሊ ፋይናንሳዊ ወጻኢታት ካብ DUO ለቓሕ ገንዘብ ትረክብ። 
እኹል ትምህርቲ ምስ ወሰድካ፡ መርመራ ክትገብር ትኽእል። እቲ መርመራ ኣብ ውሽጢ 3 ዓመት እንተድኣ 
ሓሊፍካ ወዲእካዮ፡ ነቲ ለቓሕ ገንዘብ ክትከፍሎ ኣይክትግደድን ኢኻ።

ቤት ትምህርትታት SCHOLEN
ነዚ ዝስዕብ ትምህርቲታት ንምክትታል ባዕልኻ ቤት 
ትምህርቲ ክትመርጽ ትኽእል፡

 ቋንቋ ዳች
 ፍልጠት ብዛዕባ ሕብረተሰብ ሃገረ 
 ኔዘርላንድ (KNM)
 ናይ ስራሕ ዕዳጋ/ዕድላት ኣብ ሃገረ ኔዘርላንድ  
 (ONA)
 ክብርታትን መትከላትን ሕብረተሰብ ኔዘርላንድ  
 (participatie-verklaring)

ናይ ቋንቋን ስቪካዊ ምውህሃድ ትምህርትን 
ምክትታል ገንዘብ ይሓትት’ዩ። ካብቲ ብመንገዲ 
DUO ትረኽቦ ለቓሕ ነቲ ትምህርቲ ክትከፍሎ 
ትኽእል። እዚ ናይ ለቓሕ ገንዘብ ኣብተን ብትካል 
DUO/Blik op werk መረጋገጺ ዝረኸባ ቤት 
ትምህርትታት ጥራይ’ዩ ዘገልግል።

ኩለን መረጋገጺ ዘለወን ቤት ትምህርትታት ኣብዚ 
ክትረኽበን ትኽእል፡
> WWW.IKWILINBURGEREN.NL/TIGRINYA/

> LANGUAGES

> WWW.WELCOMETONIJMEGEN.NL/

> ናይ-ቋንቋ-ቤት-ትምህርትታት

ምኽሪ ስሩዕ ትምህርቲ ክትቅጽል ትደሊ? ከምኡ እንተኾይኑ ዝለዓለ 
ናይ ቋንቋ ምልከት ደረጃ የድልየካ (መብዛሕትኡ ግዜ ትምህርቲ 
ንምቕጻል ደረጃ A2 እኹል ኣይኮነን)። ካብ DUO ዘለካ ባጀት ብጥንቃቐ 
ብምጥቃም፡ ናብቲ ዘድሊ ናይ ቋንቋ ምልከት ደረጃ ከምትበጽሕ ግበር። 

 �መጀመርያ ክሳብ እንታይ ቋንቋ ደረጃ ክትበጽሕ 
 ከምትደሊ ወስን
 ምስ ትካል VWN ካልኦት ሰባትን ተዘራረብ
 ነተን ናይ ቋንቋ ቤት ትምህርትታት ብጽሓየን
 ነቲ ናይ ስምምዕ ውዕል ኣንብቦ፡ ዋጋታት’ውን  
 ኣወዳድር። ነቲ ስምምዕ ንምርዳእ ሓገዝ    
 ክትሓትት ትኽእል

 ትሕዝቶ ናይቲ ስምምዕ ብግቡእ ምስተረደኣካ  
 ጥራይ ስምምዕ ክትፍርም ኣለካ
 ኣብ ብቑዑነት ናይቲ ቤ/ትምህርቲ
 ተሞርኪስካ ክትመርጽ ኣለካ። ሓደ ሓደ ግዜ  
 ቤ/ትምህርትታት ምስቲ ውዕል ስምሞዕ 
 ህያባት ከቕርባልካ ይኽእላ’የን። ኣስተውዕል፡
 ብቕዓት ናይቲ ዝወሃብ ትምህርቲ ኣዝዩ
 ኣገዳሲ’ዩ

 

> WWW.WELCOMETONIJMEGEN.NL/ማሕበራዊ-ምውህሃድ

ምስ ናተይ ኩነታት ትሰማማዕ ቤት ትምህርቲ ብኸመይ ክመርጽ ይኽእል? 
HOE KIES IK EEN TAALSCHOOL DIE BIJ ME PAST?

ቋንቋ TAAL

ኣብ ናይመኸን ሓድሽ ዲኻ፡ ቋንቋ ዳች ክትመሃር ዲኻ? ከምኡ እንተኾይኑ ኣብተን ናይ ትካል DUO መረጋገጺ 
ብቕዓት ዘለወን ናይ ቋንቋ ቤ/ትምህርትታት ትምህርቲ ክተከታተል ትኽእል (እንተደኣ ናይ DUO ለቓሕ 
ገንዘብን መንበሪ ፍቓድን ዘለካ ሰብ ኮንካ)። እንተድኣ ናይ DUO ለቓሕ ገንዘብካ ተወዲኡ ወይ ተወሳኺ 
ልምምድ ክትገብር እንተደሊኻ፡ ኣብ ናይመኸን ሓያለ ብሕሱር ትመሃረሉን ናይ ልምምድ ዕድል ትረኽበሉን 
ቦታታት ኣሎ። ከምኡ’ውን ናይ ወለንታ ስራሕ ምስራሕ ሰባት ክትላለን ናይ ቋንቋ ክእለትካ ከተመሓይሽን 
ክሕግዘካ ይኽእል።

ስተፕን ኣርኦሴ STEP & ROC
ስተፕን ኣርኦሴን (STEP &ROC) ብርትዓዊ ዋጋ 
ቋንቋ ዳች ዝምህሩ ቤ/ትምህርትታት’ዮም። በቲ 
ዝወሃብ ትምህርቲ ሓደ ሰብ ደረጃ ምልከት ቋንቋኡ 
ከማዕብል ይኽእል። እቲ ክፍሊት ትሕቲ 100 ኤሮ 
ኣብ ዓመት’ዩ (እንተድኣ ትሑት ኣታዊ ኣለካን ኣብ 
ናይመኸን ትቕመጥን ኴንካ)። ድሕሪ ናይ DUO 
ባጀትካ ምውድኡ ኣብዘን ቤ/ትምህርታት ምኻድ 
ሓጋዚ’ዩ። ኣብ ስተፕ (STEP)፡ ዋላ’ውን መንበሪ 
ፍቓድ እንተዘይብልካ ነቲ ትምህርቲ ክትከታተሎ 
ትኽእል፡ ከምኡ’ውን ናይ ኮምፒተርን ምዝዋር 
ብሽክለታ ልምምድ ስልጠና ክትረክብ ትኽእል።

ቀንዲ ኣድራሻ ናይ ስተፕ
Derde van Hezewijkstraat 6, Nijmegen
ኣብዚ ቁጽሪ ደውል: 024-323 32 35
> WWW.STEPNIJMEGEN.NL

ROC NIJMEGEN 

ኣብዚ ቁጽሪ ደውል: 024-890 40 24 
> WWW.ROC-NIJMEGEN.NL/STUDENT/

> VOLWASSENENEDUCATIE/

> NEDERLANDS-ALS-TWEEDE-TAAL

ናይ ቋንቋ ወግዒ ቦታታት 
TAALCAFÉS
ኣብ ናይመኸን ዝርከባ ህዝባዊ ቤት ንባባት 
ብዘይወግዓውን ደስ ዘብልን ኣገባብ፡ ናይ ቋንቋ ዳች 
ክእለትካ ክትለማመድ ትኽእል። ኣብ ዝተወሰነ ፍሉይ 
መዓልታት ኣብ ሰሙን፡ ምስ እኩባት ሰባት ብቋንቋ 
ዳች ክትዘራረብ ትኽእል። ናይ ቋንቋ ወግዒ ቦታታት 
ኣብ ማእከላይ ቤት ንባብ (Mariënburg) ዝካየድ 
ኮይኑ፡ ኣብ ካልእ ንኣሽቱ ቤት ንባባት ማለት Duken-
burg, De Biezantijn (Nijmegen-West) ከምኡ’ውን 
ኣብ Lent (De Ster, Nijmegen-Noord) ውን 
ይካየድ። ሰሙናዊ ዝተወሰን ኣርእስቲ ብምልዓል 
መዘራቢ ይኸውን። ምምዝጋብ ኣየድልየካን`ዩ።

ቀንዲ ኣድራሻ ናይ Mariënburg
Mariënburg 29, Nijmegen
ኣብዚ ቁጽሪ ደውል: 024-327 49 11

> WWW.OBGZ.NL/ACTIVITEITEN/TAALVAARDIG.

> HTML

ምኽሪ ኮምፒተር ኣለካ’ዶ? ኣብ ኮምፒተር ናይ ምጽሓፍ 
ክእለትካ ምምሕያሽ ክሕግዘካ ይኽእል’ዩ።

ምልውዋጥ ቋንቋታት  
LANGUAGE EXCHANGE
ቋንቋ ዳች ኣብ ንኣሽቱ ጉጅለታት ብምዃን 
ክትመሃር ትደሊ’ዶ? በዚ መገዲ ንኻልኦት ካልእ 
ቋንቋ እናመሃርካ (ንኣብነት ናይ ኣዴኻ ቋንቋ) 
ንባዕልኻ ዳች ክትመሃር ትኽእል። ዝበዝሑ ኣብዚ 
መደብ ዝሳተፉ ሰባት ተማሃሮ (ካብ ዝተፈላለያ 
ሃገራት ዝመጹ) እዮም። ኣብዚ መደብ ንምስታፍ 
ሓደ ወይ ክልተ ኤሮ ጥራይ ኢኻ ትኸፍል። 

ኣብዚ ዝስዕብ ድረ-ገጽ ኣብ ነፍስ ወከፍ ርክብ 
ንምስታፍ ክትምዝገብ ትኽእል፡ 
> WWW.LANGUAGE-EXCHANGE.NL/NIJMEGEN

 
 
 
 
 

ኸዘልኽ GEZELLIG
ኸዘልኽ ኣብ ማእከል ከተማ ዝርከብ ዝተፈላለዩ 
ባህልታት ዝራኸብሉ ማእከል’ዩ። ኩሉ ሰብ ኣብኡ 
ብምኻድ ሻሂ/ቡን ክሰትን ቋንቋ ዳች ክለማመድን 
ዕዱም’ዩ። ሓደ ሓደ ግዜ ናይ ቋንቋ ትምህርትን 
ካልእ ዝተፈላለዩ ማሕበራዊ ንጥፈታትን’ውን 
ይዳለው እዮም። መጺኻ ረኣዮ! ዝኽፈተሉ ሰዓታትን 
ዝካየዱ መደባትን ኣብ ናይ ኽዘልኽ ድረ-ገጽ ወይ 
ናቶም ፌይስቡክ ክትረኽቦ ትኽእል። 

Ganzenheuvel 56, Nijmegen  
(ኣብ ትሕቲ ቤ/ጽሕፈት VWN)
ኣብዚ ቁጽሪ ደውል: 06-238 298 32 

> WWW.GEZELLIGNIJMEGEN.COM  

>  WWW.FACEBOOK.COM/GEZELLIGNIJMEGEN

ምኽሪ ቋንቋ ምምሃርን ኣብ ህዝባዊ 
ቦታታት ምልምማድን ብዝተኻእለ መጠን 
ብዝቐልጠፈ ክትጅምር ፈትን!

ምኽሪ ቋንቋ ዳች ኣብ ኢንተርነት (Online)! ኣብ ድረ-ገጽ  
WWW.WELCOMETONIJMEGEN.NL/TIR/LEARNONLINE ከምኡ’ውን  
WWW.YALLAFOUNDATION.NL ኣገድስቲ ኣብ ተሌፎንን ኣብ ኢንተርነትን  
(Online) ዘገልግል መለማመዲ ትሕዝቶ ኣሎ። 
   

ናይ ቋንቋ መሓዛ ርኸብ  
VIND EEN TAALMAATJE
ሓድሽ ቋንቋ ብዙሕ ልምምድ ብምግባር ኢኻ 
ክትመሃሮ ትኽእል፡። እዚ ልምምድ ድማ ናይ ወለንታ 
ስራሕ እናሰራሕካ (ንኣብነት ኣብ ፈቲቫላትን ናይ 
ኣረጋውያን መእለይ ቦታን) ብምትሕግጋዝ ክትገብሮ 
ትኽእል። ብውልቂ ክትሕገዝ ትመርጽ’ዶ? ንኣብነት 
ከም ናይ ቋንቋ ሓጋዚ ወይ ናይ ቋንቋ መሓዛ 
ብሓባር ልምምድ ንኽትገብር? ኣብዚ ኣብ ታሕቲ 
ተዘርዚሩ ዘሎ ትካላት ሕተት፡ 
 
 

 VluchtelingenWerk (VWN)
 ኣብ ከባቢኻ ዝርከብ ናይ ስቲፕ ቤ/ጽሕፈት  
 (STIP) 
 ሀት ኺልድ (Het Gilde)  

    >   WWW.GILDENIJMEGEN.NL/ 

          CONVERSATIEGROEPEN

 ስተፕ (STEP) 
  Refugees in Netherlands Nijmegen  
 መልእኽቲ ኣብዚ ናይ ፌይስቡክ ጉጅለ ጸሓፍ።  
 እዚ ማለት ብዛዕባ ነብስኻ፡ ትነብረሉ ኣከባብን 

  እንታይ ዓይነት ሓገዝ ከምትደልን ጸሓፍ።

> WWW.WELCOMETONIJMEGEN.NL/ቋንቋ

ናይ ወለንታ ስራሕ VRIJWILLIGERSWERK

ኣብ ሃገረ ኔዘርላንድ ዝበዝሕ ማሕበራዊ መደባት ብወለንተኛታት’ዩ ዝካየድ። ንኣብነት፡ ፈስቲቫላት፡ ነጻ 
ናይ ክዳውንቲ ምዕዳል፡ ናይ መግቢ ምዕዳል፡ ንስደተኛታትን ንኣረጋውያን ምሕጋዝ። እዞም ወለንተኛታት 
ዝሰርሑለን ትካላት ዝኾነ ኣታዊ ኣይገብራን እየን (ናይ ንግዲ ኣይኮናን)። ወለንተኛታት ናይ`ቲ ዝሰርሕዎ 
ስራሕ ዝኾነ ዓስቢ ከይተጸበዩ፡ ኣብ ትርፊ ግዚኦም ንኻልኦት ሓገዝ ዘድልዮም ሰባት ይሕግዙ። ግዜ ኣለካ፡ 
ንጡፍ ክትከውን ትደሊ? ከምኡ እንተኾይኑ ናይ ወለንታ ስራሕ ጀምር! ካልኦት ሰባት ክትላለን ቋንቋ ዳች 
ክትለማመድን ክሕግዘካ’ዩ።  

ናይ ወለንታ ስራሕ ንምንታይ የድሊ? 
WAAROM VRIJWILLIGERSWERK 
DOEN? 

 ቋንቋ ዳች ክትዛረብን ክተለማመድን ትኽእል
 ካልኦት ሰባት ትላለ
 ናይ ስራሕ ተመክሮ ከተጥሪ ይሕግዝ
 ብዛዕባኻን ስራሕካን ኣወንታ ናይ ጽሑፍ ርእይቶ 
 ትረክብ
 ሓደ ሓደ ግዜ ወረቐት ምስክር ወይ ተወሳኺ    
 ስልጠና ትረክብ 
 ንሕብረተሰብ ሃገረ ኔዘርላንድ ሓገዝ ተበርክት
 ኣብ መጻኢ ዝኽፈሎ ስራሕ ብቐሊሉ ንኽትረክብ  
 ይሕግዘካ 

 
ናብተን ትካላት ብምኻድ፡ ሓገዝ ዘድልዮም 
እንተኾነ ክትሓትት ትኽእል።

ናይ ወለንተኛታት ማእከል | 
መጻመዲ ማእከል  
VRIJWILLIGERSCENTRALE  
NIJMEGEN
እቶም ሰራሕተኛታት ንዓኻ ዝሰማማዕ ስራሕ 
ክረኽቡልካ ይኽእሉ።

Stationsplein 26, Nijmegen
ኣብዚ ቁጽሪ ደውል: 024-820 00 20 

> WWW.WELCOMETONIJMEGEN.NL/TIR/VWC

ምኽሪ ናይ ወለንታ ስራሕ ኣብ ብዙሕ ሰብ 
ክትላለየሉ ትኽእል ትካላት ክትሰርሕ ኣለካ። 
በዚ መገዲ፡ ማሕበራዊ ርክባትካ ከተስፍሕን 
ቋንቋ ዳች ክትለማመድን ትኽእል።

ምኽሪ ስቲፕ (STIP) ኣብ ትነብረሉ ከባቢ ናይ 
ወለንታ ስራሕ ንምርካብ ክሕግዙኻ ይኽእሉ። 
በዚ መገዲ፡ ኣብ ከባቢኻ ብዙሓት ሰባት ክትላለ 
ክሕግዘካ ይኽእል።

> WWW.STIPNIJMEGEN.NL/   

> WAAR-VINDT-U-DE-STIPS

ናይ ወለንታ ክፍሊት 
VRIJWILLIGERS VERGOEDING
እንተድኣ ማሕበራዊ ሓገዝ (Uitkering) ትረክብን 
ናይ ወለንታ ስራሕ ትሰርሕን ዄንካ፡ ንምምሕዳር 
ከተማ (Gemeente) ብዛዕባ እቲ ስራሕ ምሕባር 
የድልየካ። ንኣብነት፡ ነቲ ናይ ስራሕ ስምምዕ 
ከተርእዮም ትኽእል። ናይ ወጻኢታትካ ክፍሊት 
ክትቕበል ዲኻ? ንኣብነት ክፍሊት ናይቲ ወለንታዊ 
ስራሕ? ዕድመኻ 27 ወይ ካብኡ ንላዕሊ እንተኾይኑ፡ 
150 ኤሮ ኣብ ወርሒ (ማለት ካብ 1.500 ኤሮ 
ንዓመት ዘይበዝሕ) ኣታዊ ኣብ ልዕሊ’ቲ ማሕበራዊ 
ሓገዝ (uitkering) ክትረክብ ፍቑድ’ዩ።

ተወሳኺ ሓበሬታ ብዛዕባ ኣታዊታትን ማሕበራዊ 
ሓገዝን (uitkering) ኣብዚ ዝስዕብ ተወከስ፡
> WWW.WELCOMETONIJMEGEN.NL/ተወሳኺ

> -ኣታዊ-ግበር

ምኽሪ ናይ ወለንታ ስራሕ ከም ናይ ስራሕ ተሞክሮ ይቑጸር። ነቲ ናትካ 
ውልቃዊ ድሌት፡ ተውህቦን ንመጻኢ ክትገብሮ ትደልን ዝሰማማዕ ናይ 
ወለንታ ስራሕ ምረጽ። ኣብ ናትካ ናይ ስራሕ ተሞክሮታት (cv) መዝግቦ።

> WWW.WELCOMETONIJMEGEN.NL/ናይወለንታስራሕ

‘ናይ ወለንታ ስራሕ ቋንቋ 
ዳች ክዛረብን ብዙሓት 
ሰባት ክፋለጥን ሓጊዙኒ’

ናይ ትምህርቲ ገንዘብ (2018)  
STUDIEFINANCIERING (2018)
ስሩዕ ትምህርቲ ምክትታል ገንዘብ ይሓታት። 
ዓመታዊ ናይ መምሃሪ (collegegeld), ናይ 
መጻሕፍቲ ከምኡ’ውን ንመዓልታዊ መነባብሮ 
ገንዘብ የድልየካ። በይንኻ ዲኻ ትነበርን ትሓቲ 
30 ዓመት ድዩ ዕድመኻ? ናይ ስሩዕ ትምህርቲ 
ወጻኢታታካ ንምሽፋን፡ ማሕበራዊ ሓገዝ (Uitke-
ring) ብምቁራጽ ካብ DUO ናይ ትምህርቲ ገንዘብ 
(Studiefinanceel) ክትሓትት የድልየካ። በዚ መገዲ 
ወርሓዊ (ኣብ ክንዲ ማሕበራዊ ሓገዝ ወይ uitke-
ring ትቕበል) ካብ DUO ገንዘብ ትረክብ። ብዝሒ 
ናይቲ ትረኽቦ ገንዘብ ኣብ ዓይነትን ደረጃን ትከታተሎ 
ትምህርቲ’ዩ ዝምርኮስ (ንኣብነት mbo, hbo, wo)።

ተወሳኺ ሓበሬታ ብዛዕባ ናይ ትምህርቲ ገንዘብ 
(studie-financiering) ኣብዚ ድረ-ገጽ ኣንብብ፡
> WWW.WELCOMETONIJMEGEN.NL/ 

> ናይትምህርቲገንዘብ 

> WWW.DUO.NL 

 

UAF ንኽመሃሩ ዝደልዩ ስደተኛታት 
ይሕግዝ  
UAF HELPT STUDERENDE  
VLUCHTELINGEN
UAF ንኽመሃሩ ዝደልዩ ስደተኛታት ዝሕግዝ 
ሃገራዊ ትካል’ዩ። ናይ ትምህርቲ ለቓሕ ገንዘብ፡ ናይ 
መጋዓዝያ ወጻኢታትን ምምራጽ ደረጃን ዓይነትን 
ትምህርቲ ክትረኽበሉ ትኽእል መገዲታት ብተናጸል 
ይድህስሱ። ልዕሊ 30 ዓመት ድዩ ዕድመኻ? ከምኡ 
እንተኾይኑ ንዘሎ ተኽእሎታት ንምርዳእ ምስ ትካል 
UAF ርክብ ምግባር የድልየካ። ሓደ ሓደ ግዜ ትካል 
UAF ምስ ምምሕዳር ብሓባር ብምትሕብባር 
ይሰርሕ’ዩ። ኣብ ናይመኸን ምስ ትካል ዕዮ (Werk-
Bedrijf)። ኣብ ናይመኸን፡ ኣብ ትሕቲ ገለ ቅድመ 
ኩነታት ትረኽቦ ማሕበራዊ ሓገዝ (uitkering) 
ንዝተወሰነ ግዜ ብምዕቃብ ትምህርቲ ትቕጽለሉ 
ተኽእሎታት ኣሎ። ኣብ`ዚ ጉዳይ እዚ ከኣ ናይ 
ስራሕ ትካል (WerkBedrijf) ብዙሕ ሓበሬታ ክህብ 
ይኽእል። 

> WWW.UAF.NL 

ዝተለቃሕካዮ ገንዘብ ምምላስ  
TERUGBETALEN
ካብ ትካል DUO ናይ ትምህርቲ ገንዘብ እንተድኣ 
ተቐቢልካ፡ ገለ ክፋል ናይቲ ገንዘብ ልቓሕ ክኸውን 
ይኽእል’ዩ። ትምህርትኻ ድሕሪ ምዝዛም፡ ስራሕ 
እንተድኣ ጀሚርካ ነቲ ለቓሕ ብ ትሑት ወለዱ 
ክትከፍሎ ክትጅምር ኢኻ። ወርሓዊ ብኸፊል 
እናኸፈልካ ለቓሕካ ትመልስ። እቲ ወርሓዊ 
ትኸፍሎ ገንዘብ ኣብ ዘለካ ኣታዊታት ምርኩስ 
ብምግባር ይስላዕ። ንኣብነት 60 ኤሮ ኣብ ወርሒ። 
ወርሓዊ ኣታዊኹ እንተድኣ ወሲኹ፡ እቲ ወርሓዊ 
ትኸፍሎ’ውን ይውስኽ ማለት’ዩ። እዚ ልቓሕ ናይ 
ምምላስ ክፍሊት ክሳብ ኩሉ ልቓሕካ ትኸፍሎ ወይ 
ክሳብ 35 ዓመት ይቕጽል። 

ትምህርቲ STUDEREN

ናይ ኔዘርላንድ ምስክር ወረቐት ወይ ዲግሪ ክትረክብ ትደሊ? ዲፕሎም ወይ ዲግሪ ምሓዝ ንናይ መጻኢ ናይ 
ስራሕ ዕድላትካ ኣገዳሲ’ዩ። ኣብ ሃገረ ኔዘርላንድ ዝተፈላለዩ ደርጃታት ትምህርቲ ዘለዎም ኮይኖም፡ ካብ 
ብዙሓት ዓይነታት ትምህርቲ ክትመርጽ ትኽእል። ነዞም ዓይነታት ትምህርቲ ፈትሽካ ክትረኽቦም ኣገዳሲ’ዩ። 
በዚ መገዲ ኣመዛዚንካ ክትመርጽ ትኽእል። ኩሉ ግዜ ምስ ናትካ ተውህቦን ናይ ቋንቋ ምልከትን ዝሰማማዕ 
ዓይነት ትምህርቲ ክትመርጽ ኣለካ። ከምኡ’ውን ንመጻኢ ገፊሕ ናይ ስራሕ ዕድል ዝኸፍት ዓይነት ሞያ 
ክትመርጽ ኣለካ።

ምኽሪ እንዳ ተማሃርካ’ውን ክትሰርሕ 
ትኽእል ኢኻ። እዚ ድማ ናይ ግዜ ከፊላዊ 
ስራሕ (part-time job) ይበሃል። እንተድኣ 
ቁሩብ ኣታዊ ክትገብር ጀሚርካ፡ እቲ ካብ 
DUO ትረኽቦ ወርሓዊ ናይ ለቓሕ ገንዘብ 
ከተጉድሎ ትኽእል።

ምኽሪ ኣብ ሓንቲ ዓይነት ትምህርቲ ጥራይ ኣይተተኩር፡ 
ኣብ ዝተፈላልየ ቤ/ትምህርትታትን ናይ ሓበሬታ 
መዓልታትን ከምትሳተፍ ግበር። ኣብዚ ዝስዕብ ድረ-ገጽ 
ዝተፈላልየ ዕለታት ናይ ሓበሬታ መዓልታት ክትረክብ 
ትኽእል፡ > WWW.STUDIEKEUZE123.NL/OPEN-DAGEN

ትምህርቲ ኣብ ናይመኸን 
STUDEREN IN NIJMEGEN
ድረ-ገጽ ናይዘን ኣብ ታሕቲ ተዘርዚረን ዘለዋ ቤ/
ትምህርትታት ብምፍታሽ፡ ኣብ ከባቢ ናይመኸን 
እንታይ ዓይነት ትምህርቲ ክትመርጽ ከምትኽእል 
ክትፈልጥ ትኽእል። ትምህርቲ ኣብ ካልእ ከተማ 
ክትመርጽ`ውን ነጻ ዕድል ኣለካ። ካብ DUO ናይ 
ተማሃራይ መጋዓዝያ ካርድ (studenten-reis-
product) ክትረክብ ትኽእል። ናይዚ ካርድ ወጻኢታት 
ዝበዝሕ ግዜ ለቓሕ’ዩ፡ ሓደ ሓደ እዋን ድማ ህያብ 
ክኸውን ይኽእል።
> WWW.HELICON.NL (mbo-level)
> WWW.ROCNIJMEGEN.NL (mbo-level)
> WWW.HAN.NL (hbo-level)
> WWW.RU.NL (wo-level)

ሓፈሻዊ ትሕዝቶ ኣብ ሃገረ ኔዘርላንድ ዝርከብ ኩሉ 
ዓይነታት ትምህርቲ ኣብዚ ታሕቲ ተወከስ፡
> WWW.TKMST.NL/OPLEIDINGEN/ALLE#STUDY

ክፉት ናይ ሓበሬታ መዓልታትን ናይ 
ሓደ መዓልቲ ተማሃራይን 
OPEN DAGEN EN PROEFSTUDEREN
ነተን ቤ/ትምህርትታት ኣብቲ ክፉት ናይ ሓበሬታ 
መዓልታት ግዜ ወይ ድማ ከም ናይ ሓደ መዓልቲ 
ተማሃራይ (meeloopdag) ብምስታፍ ክትበጽሐን 
ትኽእል። 

 ነተን ቤ/ትምህርትታት ኣብቲ ክፉት ናይ ሓበሬታ 
 መዓልታት ግዜ ወይ ድማ ከም ናይ ሓደ መዓልቲ  
 ተማሃራይ (meeloopdag) ብምስታፍ ክትበጽሐን 
 ትኽእል።
 ናይ ሓደ መዓልቲ ተማሃራይ ክትከውን ትደሊ?
 ኣብዞም መዓልታት ኣብ ትምህርቲ ክትሳተፍን
 ብሓባር ምስ ካልኦት ተመሃሮ ኣብቲ ቤ/ትምህርቲ
 ክትዛወረን ትኽእል። በዚ መገዲ ኣብቲ ቤ/
 ትምህርቲ ምምሃር ከመይ ምኻኑ ተመክሮ
 ክትረክብ ትኽእል። ኬድካ ፈትኖ!

ናይ ቋንቋ ብቕዓት መምዘኒታት 
TAALEIS
ትምህርቲ ንምጅማር፡ ኣየናይ ደረጃ ናይ ቋንቋ 
ብቕዓት መምዘኒ ከምዘድሊ መጀመርያ ኣረጋግጽ። 
እንተድኣ ኣብ ደረጃ hbo ወይ wo ትምህርቲ 
ክትጅምር ደሊኻ፡ ናይ NT2 (ፕሮግራም 2) ደረጃ 
ብቕዓት ቋንቋ ከድልየካ ዓቢ ተኽእሎ ኣሎ። 
ገለ ክትመርጾ ትኽእል ናይ ዓለምለኻዊ መደባት 
ትምህርቲ፡ ኩሉ ምምሃር ምስትምሃር ብቋንቋ 
እንግሊዘኛ ክኸውን ይኽእል’ዩ። እንተኾነ ናይ ቋንቋ 
እንግሊዘኛ ናይ ብቕዓት መምዘኒ ምስክር ማለት 
IELTS-degree ከተቕርብ ክትሕተት ትኽእል።

ምኽሪ ዝበዝሕ ዓይነታት ስራሕ ኣብ ሃገረ 
ኔዘርላንድ ንዓኻ ሓድሽ ክከውን ይኽእል’ዩ። ብዛዕባ 
ዝተፈላለዩ ዓይነታት ስራሕ መጽናዕቲ ከምዝገበርካ 
ኣረጋግጽ። ከምኡ’ውን እንታይ ዓይነት ትምህርቲ 
ከምዝሰማማዓካ ንምፍላጥ ኣብ ኢንተርነት (On-
line) ክትፍትሽን ሓበሬታ ክትረክብን ትኽእል። 
ንኣብነት ኣብ፡ 
> WWW.STUDIEKEUZE123.NL/

> WEGWIJZER/STUDIE-KIEZEN

ምኽሪ ኣብ ሞንጎ mbo, hbo, ከምኡ’ውን wo 
(ዩኒቨርሲቲ) ደረጃታት ትምህርቲ ዘሎ ፍልልይ ብግቡእ 
ከምዝተረድኣካ ኣረጋግጽ። በዚ መገዲ ነቲ ንዓኻ 
ዝሰማማዕ ደረጃ ምረጽ፡ ኣዝዩ ዝበርትዐ ወይ ኣዝዩ 
ዝቐለለ ካብ ምምርጻ ተቖጠብ። ንተወሳኺ ሓበሬታ 
ኣብዚ ተወከስ፡ 
> WWW.WELCOMETONIJMEGEN.NL/ደረጃትምህርቲ 

!!! ብመጀመርያ ነቲ መርጺካዮ ዘለኻ ትምህርቲ 
መዓስ ክትምዝገብ ከምዘለካ ኣረጋግጽ። እንተድኣ 
ትምህርቲ ኣብ መስከረም ክትጅምር ደሊኻ፡ እቲ 
ምዝገባ ዝበዝሕ ግዜ ቅድሚ 1 ግንቦት እዩ 
ዝኸውን። ሓደ ሓደ ግዜ ውን ኣቐዲሙ ክኸውን 
ይኽእል! ኣብዚ ዝስዕብ ድረ-ገጽ ተመዝገብ፡
> WWW.STUDIELINK.NL

ስራሕ WERK

ማሕበራዊ ሓገዝ ወይ (bijstandsuitkering) ትቕበል ዲኻ? እዚ ማሕበራዊ ሓገዝ ግዝያዊ ኮይኑ፡ 
ንመንበሪ ፍቓድ ዘለዎም ስደተኛታት ጥራይ ዘይኮነ ንኹሉ ንመነባብሮ ዝኸውን እኹል ኣታዊ ዘይብሉ ሰብ 
ዝምልከት’ዩ። ክትሰርሕን ናትካ ኣታዊ ክትገብርን ተኽእሎ ክሳብ ዘለካ፡ ክትሰርሕ ይግበኣካ። ስለዚ ቋንቋ 
ክትመሃርን ስራሕ ክትደልን ኣለካ። ትካል ዕዮ (WerkBedrijf) ስራሕ ኣብ ምርካብ ክሕግዘካ ይኽእል፡ ግን 
ከኣ ባዕልኻ ስራሕ ክትረክብ ክትፍትን ኣለካ። ጽቡቕ ዕድል!! 
 
 

ትካል ዕዮ WERKBEDRIJF  
ትካል ዕዮ (WerkBedrijf)ንፈተና ክዕድሙኻ እዮም። 
እንተድኣ ስራሕ ናይ ምርካብ ክቱር ድሌት ኣለካ፡ 
ብናትካ ተብግሶ’ውን ንትካል ዕዮ ክትሓቶም ትክእል 
ኢኻ። ትካል ዕዮ ንዓኻ ንምሕጋዝ ካብ ምምሕዳር 
ከተማ ሓላፍነት ተዋሂብዎ’ዩ። ሓደ ናይቲ ትካል 
ተወካሊ ሰብ፡ ትምህርቲ ወይ ስራሕ ኣብ ምርካብ 
ይተሓጋገዘካ። ሓደ ሓደ ግዜ ብቐጥታ ስራሕ 
ከይትረክብ ትኽእል ኢኻ። ትካል ዕዮ ስራሕ ናይ 
ምርካብ ዕድልካ ክብ ንምባል ዝሕግዝ ስልጠና 
ክህበካ ይኽእል፡ ንኣብነት ከመይ ጌርካ ንናይ ስራሕ 
ቃለ መሕትት ትዕወተሉ። 
 
Nieuwe Dukenburgseweg 21A, Nijmegen
ኣብዚ ቁጽሪ ደውል: 024-751 75 00  

> WWW.WERKBEDRIJFRVN.NL 

 
 
 
 
 
 
 
 
 
 

ምምሕዳር ከተማ ናይመኸን  
GEMEENTE NIJMEGEN 
ንምፍላጡ ዘገድስ ነጥብታት፦

 ማሕበራዊ ሓገዝ (uitkering) እናወሰድካ ከለኻ፡ 
ካልእ ኣታዊ ትገብር እንተደሊኻ ንምምሕዳር
ከተማ ክትሕብር ኣለካ። ብዛዕባ’ቲ ትረኽቦ ኣታዊ 
ብቕንዕና ምሕባር ግቡእካ’ዩ። በዚ መገዲ እቲ 
ትወስዶ ናይ ማሕበራዊ ሓገዝ (uitkering) ምስ  
ኩነታትካ ብምዝማድ ይመዓራረይ። ሓደ ሓደ  
ግዜ፡ ኣብ ልዕሊ’ቲ ማሕበራዊ ሓገዝ ትረኽቦ ገለ 
ክፋል ናይ ኣታዊኻ ክትዕቅቦ ትኽእል ትኸውን 
(ካብ 27 ዓመት ንላዕሊ እንተዄንካ)። ተወሳኺ  
ሓበሬታ፡
 > WWW.WELCOMETONIJMEGEN.NL/ 

 ተወሳኺ-ኣታዊ-ግበር 

 እንተድኣ ካብ ምምሕዳር ከተማ (Gemeente)   
 ወይ ክፍሊ ዕዮ (WerkBedrijf) ዕድመ መጺካ፡  
 ናይ ግድን ክትመጽእ ኣለካ። ክትመጽእ   
 ዘይጥዕመካ እንተኾይኑ፡ ተሌፎን ብምድዋል ወይ  
 ኢመይል ብምልኣኽ ክትሕብሮም ኣለካ።
 እቲ ትረኽቦ ማሕበራዊ ሓገዝ (uitkering) ምስ  
 ውልቃዊ ኩነታትካ ተዛሚዱ ዝኸይድ’ዩ፡ ንኣብነት 
 ብዝሒ ቀንዲ ኣባላት ስድራ ቤትካ። እንተድኣ   
 ምስዚ ዝተኣሳሰር ኣብ ውልቃዊ ኩነታትካ ዝኾነ 
 ለውጢ ተኸሲቱ፡ ብቐጥታ ንምምሕዳር ከተማን 
 ክፍሊ ዕዮን ክትሕብር ይግባእ። ንኣብነት መንበሪ 
 ምስትቕይር ወይ ምስ ካልእ ሰብ ብሓባር ምንባር 
 ምስትጅምር። ኣብ ከምዚ ኩነታት እቲ ምምሕዳር 
 ምስ ኩነታትካ ዝኸይድ ክትረኽቦ ዝግብኣካ   
 ማሕበራዊ ሓገዝ ኣማሓይሹ የቕርበልካ።

ብዛዕባ ማሕበራዊ ሓገዝ ወይ ስራሕ ዝኾነ 
ሕቶታት ምስ ዝህልወካ ንምምሕዳር ከተማ 
ናይመኸን ተወከስ፡
ኣብዚ ቁጽሪ ደውል፡ 14024
> WWW.NIJMEGEN.NL

ካብ ስራሕ እንተወጺኻ’ኸ? 
WAT ALS U UW WERK 
VERLIEST?
ስራሕ ምስ ጀመርካ ትረኽቦ ማሕበራዊ ሓገዝ 
(uitkering) ንሓዋሩ ኣይረኽቦን’የ ኢልካ 
ኣይትፍራሕ።

 ካብ ስራሕ ምስ ትወጽእ’ሞ እቲ ጠንቂ ብናትካ 
 ወገን ምስ ዘይከወን፡ ማሕበራዊ ሓገዝ ዳግማይ 
 ምርካብ መሰል ኣለካ።
 ካብ ስራሕ ምፍናው ብምኽንያት ምዝዛም
 ግዝያዊ ናይ ስራሕ ውዕል ምስ ዝኸውን’ውን
 ዳግማይ ማሕበራዊ ሓገዝ ምርካብ መሰል
 ኣለካ።
 ስራሕ ብወለንታኻ ምስተቋርጽ ግን፡ ማሕበራዊ
 ሓገዝ ንዝተወሰነ ግዜ ኣይክትረክብን ኢኻ።

ስራሕ ባዕልኻ ድለይ 
ZELF WERK ZOEKEN
ብርግጽ ባዕልኻ’ውን ስራሕ ክትረክብ ክትፍትን 
ትኽእል ኢኻ። ንኣብነት ኣብ ናይ ስራሕ ቦታታት 
ብምኻድ ወይ ኣብ ኢንተርነት (online)። ሰቨ (CV) 
ናትካ ስም፡ ስእሊ፡ ኣድራሻ፡ ትምህርቲ፡ ናይ ስራሕ 
ተሞክሮ ዘጠቓለለ ብዛዕባኻ ዝገልጽ ሓጺር 
ሰነድ’ዩ። እዚ ሰነድ ምድላውን ንወከልቲ ትካላት 
ዕዮ፡ ናይ ስራሕ ቦታታት ወይ ትፈልጦም ሰባት 
ምዕዳልን ኣገዳሲ’ዩ። ከምኡ’ውን ኣብ ኢንተርነት 
ስራሕ ምስ ትሓትት፡ ብድጂታላዊ መልክዕ (ነቲ 
ስራሕ ዘለካ ድሌት ዘርኢ ደብዳቤ ኣሰኒኻ) ክትልእኮ 
ትኽእል።

ምኽሪ ድሕሪ ገለ መዓልታት ናብቲ ወኪል 
ትካላት ዕዮ፡ ብተደጋጋሚ ብምድዋልን 
ብኣካል ብምኻድን ንዓኻ ዝኸውን ስራሕ 
ከምዝረኸቡን ዘይረኸቡን ክትሓትት ኣለካ። 
በዚ መሰረት ክቱር ናይ ስራሕ ድሌት ከምዘለካ 
ክርእዩ ይኽእሉ።

ምኽሪ ኩሉ ግዜ ቅድሚ ዘለካ ስራሕ ምቁራጽካ፡ ሓድሽ 
ስራሕ ክትረክብ ፈትን። እንተድኣ ስራሕ ባዕልኻ ገዲፍካዮ 
ወይ ብናትካ ጉድለት ካብ ስራሕ ተባሪርካ፡ ንዝተወሰነ 
እዋን ናይ ማሕበራዊ ሓገዝ ኣክትረክብን ኢኻ።

ምኽሪ LinkedIn እንታይ ምኻኑ ትፈልጦ’ዶ? ልክዕ ከም ፈይስቡክ 
ናይ ማሕበራዊ መዲያ መኣዲ ኮይኑ ግን ኣብ ናይ ስራሕ ርክባት 
ዘተኮረ’ዩ። ኣብ ኢንተርነት (online) ናይ ስራሕን ትምህርትን ተሞክሮኻ 
(ማለት cv) ምስ ኣስማት ናይ መስከርቲ ወይ ምስክርነት ከተቐምጥ 
ትኽእል። ኣብ ሃገረ ኔዘርላንድ ዝበዝሑ ሰባት ነዚ ናይ ማሕበራዊ መድያ 
ዕድል ናይ ሞያኦም ርክባት ንምዕባይ ይጥቀምሉ።

ኣብ ወኪል ትካላት ዕዮ 
ምምዝጋብ 
INSCHRIJVEN BIJ EEN 
UITZENDBUREAU
ወኪል ትካላት ዕዮ (uitzendbureau) 
ንግዝያዊ ስራሕ ዝደልዩ ሰባትን ንግዝያዊ 
ስራሕ ዝህቡ ትካላትን ዘራኽብ ትካል’ዩ። 
ኣብ ወኪል ትካላት ዕዮ ምምዝጋብ ብነጻ’ዩ። 
ናትካ ሰቨን (CV) መንነት ወረቐትን ተማላእ። 
ገለ ጋብ ኣብነታት ወከልቲ ዕዮ ንምጥቃስ፡ 
ኦሊምፕያ (Olympia)፡ ማክስፍለክስ 
(MaxFlex)፡ ራንድስታድ (Randstad) 
ከምኡ’ውን ስታርትፒፕል (StartPeople) 
ይርከብዮም።

ገንዘብ GELD

ምምህዳር ከተማ ናይመኸን 
GEMEENTE NIJMEGEN
ንኣታዊታት ዝምልከት ዘለካ ሕቶታት ናብ 
ምምሕዳር ከተማ ናይመኸን ክትከይድ ትኽእል። 
ከምኡ’ውን፡

 ማሕበራዊ ሓገዝ (uitkering)
 ተወሳኺ ገንዘባዊ ሓገዝ ንኣገድስቲ ወጻኢታት  
 (bijzondere bijstand)
 ምኽርን ሓበሬታን ፋይናንስያዊ ማሕለኻታት 
 ንምውጋድ (ስልጠና፡ ከምኡ’ውን ሓበሬታ ብዛዕባ 
 ምቕያር ካብ ማሕበራዊ ሓገዝ ናብ ትምህርታዊ 
 ሓገዝ)
 ሓገዝ ምሕደራዊ ብቕዓት ብዛዕባ ገንዘባዊ ዕዳ

ሓደ ሓደ ግዜ ንዝተፈላለዩ ጉዳያት ዝሕግዙ 
ተወሳኺ ሓገዛት ይዳለው’ዮም፡ ንኣብነት ካብ 
ምምሕዳር ዝወሃብ ኣብ ማሕበረሰባዊ ንጥፈታት 
ንምስታፍ ዝሕግዙ መሳለጥያታት (ክፍሊት 
ንስፖርታዊ ክለባት (Meedoen-regeling) ወይ 
ንደቕካ ንቤት ትምህርቶም ዘገልግል ኮምፒተር) 
ዝውዕል ገንዘባዊ ሓገዛት።

ነዚ ዝምልከት ንድረ-ገጽ ምምሕዳር ከተማ 
ናይመኸን ፈትሽ፡
> WWW.NIJMEGEN.NL/DIENSTEN/

> UITKERING-SCHULDEN-EN-LAAG-INKOMEN

ተወሳኺ ሓገዝ 
TOESLAGEN
ኣብ ሃገረ ኔዘርላንድ ኩሉ ትሑት ኣታዊ ዘለዎ ሰብ 
ተወሳኺ ሓገዝ (toeslag) ክሓትት ይኽእል። እዚ 
ተወሳኺ ገንዘብ ኮይኑ ብኸፊል ንወጻኢታትካ 
ንምሽፋን ዝሕግዝ’ዩ። ንኣብነት ወጻኢታት ክራይ 
ገዛ (huurtoeslag), ወጻኢታት ናይ ጥዕና መድሕን 
(zorgtoeslag) ከምኡ’ውን ኣብ ግዜ ስራሕ ናይ 
ደቅኻ ወዓሊ-ህጻናት ወጻኢታት (kinderop-
vang-toeslag)። ኣብ መጀመርታ፡ ካብ ትካል VWN 
ናትካ ናይ ርክብ-ሰብ (contact person) ነዚ ተወሳኺ 
ሓገዛት ክሓተልካ’ዩ።

> WWW.TOESLAGEN.NL 

ሰነዳትካን ገንዘብካን ምምሕዳር ኣጸጋሚ’ዩ። ኣብ ሃገረ ነዜርላንድ ሓያለ ሕግታትን መምርሕታትን ኣለዉ። 
ፋይናንሳዊ ጸገማት ዘለዎ ሰብ ትፈልጥ እንተዄንካ፡ ብዝቐልጠፈ ናብቲ ዝምልከቶ ትካል ክትመርሖ 
ይግባእ። ምምሕዳር ከተማ ሓደ ሓደ ግዜ ንገንዘባዊ ዕዳ ዘለዎም ሰባት ይሕግዝ’ዩ። እንተድኣ ካብ ወርሒ 
ናብ ወርሒ ዘስግር እኹል ገንዘብ ዘይብልካ፡ Voedselbank ን Kledingbank ንግዚኡ መግብን ክዳንን 
ክሕግዙኻ ይኽእሉ’ዮም። ኣብ ትካል STIP (ኣብ ከባቢኻ ዝርከብ ቤ/ጽሕፈት)፡ ንዝመጸካ ደብዳቤታት 
ምርዳእ፡ ናይ ቀረጽ ጉዳይ፡ ከምኡ’ውን ዕዳን ማሕበራዊ ሓገዝን ዝምልከት ምኽሪ ክትረክብ ትኽእል።

ምኽሪ ዝኾነ ኣብ ኩነታትካ ዝተቐየረ ነገር ኣሎ፡ ንኣብነት ትምህርቲ 
ምጅማር፡ ብሓባር ምስ ካልእ ሰብ ምንባር ወይ ኣታዊኻ ምውሳኽ? ከምኡ 
እንተኾይኑ፡ ኩሉ ግዜ ኣብዚ ድረ ገጽ WWW.TOESLAGEN.NL ብምኻድ 
ነቲ ናትካ ወይ ናይ ስድራቤትካ ለውጥታት መዝግቦ። በዚ መገዲ ብዙሕ 
ገንዘብ ካብ ምቕባል ትድሕን፡ ምኽንያቱ ደሓር ተመሊስካ ከም ዕዳ 
ትኸፍሎ ገንዘብ ስለዝኾነ።

መግቢ ወይ ክዳን 
VOEDSEL OF KLEDING
ትሑት ገንዘባዊ ኣታዊ’ዶ ትረክብ ኣለኻ? ናይ 
መግብኻን ክዳንካን ወጻኢታት ምኽፋል’ዶ 
ትስእን ኣለኻ? ከምኡ እንተኾይኑ፡ ኣብ Voedsel-
bank ሰሙናዊ ዝወሃብ ጥማር ትሕዝቶ መግቢ 
ክትሓትት ትኽእል። ከምኡ’ውን ብነጻ ልባስን 
ሓድሽ ክዳውንቲ ኣብ Kledingbank ክትሓትት 
ትኽእል። ኣብቲ ናይ ሕቶ ወረቐትካ፡ ትሑት 
ኣታዊ ከምዘለካ መረጋገጺ ምስክር ከድልየካ’ዩ። 
ወለንተኛታት ኣብ VWN ወይ STIP ክትሓትት 
ትኽእል።

 Voedselbank: 
 ኣብዚ ቁጽሪ ደውል: 06-231 12 318 
 ኢመይል: intake@voedselbanknijmegen.nl

>  WWW.WELCOMETONIJMEGEN.NL/

>  መግቢብነጻ

 Kledingbank:
 ኣብዚ ቁጽሪ ደውል: 06-558 656 68 
 ኢመይል: info@kledingbanknijmegen.nl

>  WWW.WELCOMETONIJMEGEN.NL/ልብሲብነጻ 

ማሕበር ሊርኸልድ
STICHTING LEERGELD 
ኣብ ናይመኽን ዲኻ ትነብር፡ ካብ 4 ክሳብ 17 
ዝዕድሚኡ ውላድ ኣለካ? ምናልባት ማሕበር 
ሊርኸልድ ናይ ውላድካ ናይ ትምህርቲ፡ ስፖርት፡ 
ስልጠናታት ወይ ናይ ምሕንባስ ትምህርቲ 
ወጻኢታት ኣብ ምሽፋን ክሕግዙኻ ይኽእሉ። 
ከምኡውን ዘድሊ መሳለጥያታት፣ ንኣብነት ናይ 
ስፖርት ክዳውንቲ፣ ክሕጉዙኻ ይኽእሉ።

> WWW.LEERGELDNIJMEGEN.NL

 

ምኽሪ ብዛዕባ ገንዘብ ዝኾነ ሕቶ ወይ ጸገም ኣለካ? 
ሓገዝ ኣብ ምሕታት ኣይትድንጕይ። ሓገዝ ተዳልዩ ኣሎ። 
ሓደ ሓደ ግዜ ነቲ ዘለካ ጸገማት መጀመርያ ባዕልኻ 
ክትፈትሖ ክትፍትን ኣለካ። ምኽንያቱ ሓደ ሓደ ግዜ ሓገዝ 
ክሳብ ትረክብ ግዜ ክወስድ ይኽእል’ዩ።. 

ምኽሪ ንዝመጸካ ደብዳቤ ንምርዳእ ሓገዝ ትደሊ? 
ተወሳኺ ሓገዝ (toeslag)? ወይ ውን ማሕበራዊ ሓገዝ 
(uitkering) ምሕታት ሓገዝ ትደሊ? ናብ ትካል VWN ወይ 
ኣብ ከባቢኻ ዝርከብ ቤ/ጽሕፈት STIP ኪድ።
> WWW.STIPNIJMEGEN.NL/WAAR-VINDT-U-DE-STIPS

ምኽሪ ተወሰኺ ሓበሬታ ብዛዕባ ‘kinderbijslag’ (SVB) 
ወይ ከባብያዊ መሳለጥያታት፡ ኣብ ድረ-ገጽ፡
> WWW.WELCOMETONIJMEGEN.NL/ገንዘብ 

> WWW.NIJMEGEN.NL

BSN, DIGID & MIJN OVERHEID 
ኣብ ሃገረ ኔዘርላንድ ዝበዝሕ ነገራት ኣብ ኢንተርነት (online) ከተመሓድሮ ኣለካ። ንመንግስታዊ ጉዳያት 
ዝምልከት፡ እዚ ዝስዕብ ድረ-ገጽ www.mijnoverheid.nl ክትጥቀም ኣለካ። በቲ ዘለካ ዲጂታላዊ መንነት 
(DigiD) ትኣቱ። BSN, ወይ ማሕበራዊ ውሕስነት ቁጽሪ፡ ናትካ ፍሉይ መለለዪ ኮይኑ 9 ኣሃዛት ዘለዎ 
ቁጽሪ’ዩ።

ዲኺደ 
DIGID
ዲኺደ (DIGID) ማለት ዲጂታላዊ መንነት ማለት’ዩ። 
ናትካ ናይ ዲኺደ (DigiD) ፍሉይ መዝገብ ኣብ ድረ-
ገጻት ናይ ምምሕዳር ከተማ ወይ ኣታዊ ውሽጢ ሃገር 
(Belastingdienst ናይ ቀረጽ መለስ ክትሓትት ከለኻ)፡ 
ዲኦ (DUO)፡ www.toeslagen.nl፡ ከምኡውን ናይ 
ጥዕና መድሕን ንምእታው ክትጥቀመሉ ትኽእል። 
ነቲ ዲጂታላዊ መንነት (DIGID) ብምጥቃም፡ እተን 
ትካላት ኣብ ኢንተርነት (online) ተማሓድር ዘለኻ 
ንስኻ ምዃንካ የረጋግጻ።

ንተወሳኺ ሓበሬታ ብዛዕባ ዲጂታላዊ መንነት (DI-
GID) ምሕታትን ብኸመይ ከምትጥቀመሉን ደሊኻ? 
ኣብዚ ዝስዕብ፡

> DIGID.UABC.NL

ናይ BSN ቁጽሪ 
BSN-NUMMER
BSN ማሕበራዊ መድሕን ቁጽሪ እዩ። እዚ 
ማሕበራዊ መድሕን ቁጽሪ ናይ ውልቅኻ ኮይኑ፡ 
ፍሉይ ብመንግስቲ ዝወሃበካ ቁጽሪ’ዩ። እዚ ቁጽሪ 
ኣብ ትጥቀመሉ ግዜ፡ መንግስቲ ጉዳያት ተሳልጥ 
ዘለኻ ንስኻ ምዃንካ የረጋግጽ። ዝኾነ ብወግዒ ኣብ 
ምምሕዳር ከተማ ዝተመዝገበ ሰብ ናይ BSN ቁጽሪ 
ኣለዎ።

ምኽሪ ናይ ዲጂታላዊ መንነትካ ተጠቃሚ ስምን 
መፍትሕን (gebruikersnaam en wachtwoord) 
ብፍጹም ንዝኾነ ሰብ ክትህብ የብልካን። ኣብ ኢንተርነት 
መመዝገቢኻ ሓበሬታ ብምስጢር ከምትሕዞ ኣረጋግጽ። 
ናይ መመዝገቢ ሓበሬታኻ እንተድኣ ረሲዕካዮ፡ ሓድሽ ኮድ 
ወይ ቁጽሪ ክትሓትት ትኽእል፡ እንተኾነ ዝተወሰነ ጊዜ 
ክወስድ ይኽእል።

ምኽሪ ፍሉይን ብቐሊሉ ክትዝክሮን 
ትኽእል መፍትሕ (wachtwoord) ምረጽ። 
ጽሒፍካ ኣብ ውሑስ ቦታ ኣቐምጦ።

ዲጂታላዊ መልእኽቲ ኣብ 
WWW.MIJNOVERHEID.NL 
DIGITALE POST OP 
WWW.MIJNOVERHEID.NL 
ኣብ ሃገረ ኔዘርላንድ ናይ ወረቐት ደብዳቤ ዝቕበሉ 
ሰባት እናወሓዱ ይኸዱ ኣለዉ። ናይ ወረቐት 
ደብዳቤ ብድጂታላዊ መልእኽቲ እናተተክአ ይኸይድ 
ኣሎ። መልእኽታት ካብ መንግስቲ፡ ዲኦ (DUO)፡ 
ኣታዊ ውሽጢ ሃገር (Belastingdienst) ከምኡውን 
ናይ ጥዕና መድሕን ብድጂታል መልክዕ ኣብ 
WWW.MIJNOVERHEID.NL ትቕበል። እዚ 
ዲጂታላዊ ናይ መልእኽቲ ሳጹን ቀጻሊ ረኣዮ።

ኣብ WWW.MIJNOVERHEID.NL:
 ናይ ዲኺደ (DigiD) ተጠቂምካ ክታኣቱን ነቲ  
 መዝገብካ ንጡፍ ክትገብሮን ትኽእል
 ኩሉ ብዛዕባኻ ዝተመዝገበ ሓበሬታ ከም  
 ትምህርቲ፡ ስራሕ፡ ወይ ቀረጽ ኣብኡ ትረኽቦ

 

> WWW.WELCOMETONIJMEGEN.NL/TIR/MIJNOVERHEID
> WWW.WELCOMETONIJMEGEN.NL/TIR/DIGID

ምኽሪ ኢመይል ኣድራሻኻ ምስ መዝገብ ድረ-ገጽ
WWW.MIJNOVERHEID.NL ምስ ኣዋሰብካዮ፡ ሓድሽ 
መልእኽቲ ኣብ ዝመጸካ ግዜ፡ ኣብቲ ኢመይል ኣድራሻኻ 
ሓበሬታ ክመጸካ’ዩ። ኣብዚ ዝስዕብ ድረ-ገጽ ብኸመይ 
ከምተዋስቦ ከተንብብ ትኽእል: 
> WWW.WELCOMETONIJMEGEN.NL/TIR/MIJNOVERHEID

ጥዕና GEZONDHEID

ብዛዕባ ጥዕናኻ፡ ድሕነት ወይ ምዕባይ ቆልዑ ዝኾነ ሕቶ ኣለካ? እዚ ገጽ ናበይ ከምትኸትይድ ይሕብረካ። 
ሓፈሻዊ ሕቶታት ብዛዕባ መስርሕ ኣገልግሎት ጥዕና ወይ መድሕን ሂወትካ እንተድኣ ኣሊካ፡ ሰሙናዊ ናብ 
ዞርኽካፈ (Zorgcafé) ኣብ ማእከል መራኸቢ ኽዘልኽ (Gezellig) ምኻድ ተመራጺ’ዩ።

ሓኪም ገዛ 
HUISARTS
ናይ ጥዕና ጸገም ኣለካ? ኩነታትካ ሂወት ዝፈታተን 
ምስዝኸውን ብቐጥታ 112 ክትድውል ኣለካ። ወይ 
ድማ ናብ ሆስፒታል ክፍሊ ህጹጽ ረድኤት (EHBO) 
ምኻድ ይከኣል። ካብዚ ወጻኢ ዝኾኑ ካልእ ጉዳያት 
ግን ናብ ናይ ገዛ ሓኪምካ ክትከይድ ፈትን። እዚ ዝኾነ 
ተወሳኺ ፋይናንስያዊ ወጻኢታት ኣይስዕበልካን’ዩ። 
እቲ/ታ ናይ ገዛ ሓኪም ኣድላይ ኣብ ዝኾነሉ ግዜ ናብ 
ሆስፒታል ከሰጋግረካ ይኽእል።

ዶክቶር ኣብ ግዜ ምሸት ወይ 
ቀዳመ-ሰንበት 
HUISARTS IN DE AVOND OF HET 
WEEKEND
ቤ/ጽሕፈት ናይ ገዛ ሓኪምካ ተዓጽዩ’ድዩ? ህጹጽ 
ጸገም ኣጋጢምካ ኣሎ? ምስ ኣብ ናይመኸን ዝርከብ 
ነቑጣ ናይ ገዛ ሓካይም ተራኸብ። እዚ ነቑጣ ምሸት፡ 
ኣብ ቀዳመ-ሰንበትን በዓላትን ክፉት’ዩ።

ኣብዚ ቁጽሪ ደውል፡ 0900-8880
Weg door Jonkerbos 108, Nijmegen
(ጥቓ Canisius Wilhelmina ሆስፒታል)

ዞርኽካፈ 
ZORGCAFÉ
ኣብ ዞርኽካፈ ምኽርን ሓበሬታን ብዛዕባ ኣገልግሎት 
ጥዕናን መድሕን ሂወትን ክትሓትት ትኽእል። 
ብተርጓማይ ተሓጊዞም ይሰርሑ። ገለ እዋናት ኣብ 
ሰሙን ኣብ መራኸቢ ማእከል ኸዘልኽ (Gezellig) 
ይካየድ።

ኣብዚ ቁጽሪ ደውል፡ 06-238 298 32 
Ganzenheuvel 56, Nijmegen (ኣብ Gezellig)

>  WWW.FACEBOOK.COM/ZORGCAFENIJMEGEN 

> WWW.WELCOMETONIJMEGEN.NL/TIR/ZORGCAFE

ኸ ኸ ደ 
GGD
ኸ ኸ ደ (GGD) ጥዕና ዘለዎ ሕብረተሰብ ንምህላው 
ኣበርክቶ ይገብር። ምስ ጥዕና ዝተኣሳሰር ዘለካ 
ሕቶታት ንምምላስ ምስ ትካል ኸኸደ ክትራኸብ 
ትኽእል፡

 ህጻናትን መንእሰያትን
 ተማሓላለፍቲ ሕማማት
 ናይ ጉዕዞ ክታበት
 ጾታውነትን ብጾታ ዝመሓላለፉ ሕማማትን

ቁጽሪ ናይ ዝተፈላለዩ ክፍልታት ኣብዚ ዝስዕብ ድረ-
ገጽ ተወከስ፡
> WWW.WELCOMETONIJMEGEN.NL/TIR/GGD

መድሕን ጥዕና 
ZORGVERZEKERING
ዝኾነ ሰብ ናይ ባዕሉ መድሕን ጥዕና ክመርጽ 
ይኽእል፡ ነጻ ዕዳጋ’ዩ። ሓደ ሓደ ግዜ ፍሉይ ናይ 
ጥዕና መድሕናት ኣለዉ። ትሑት ኣታዊታት 
ንዘለዎም ኣብ ናይመኸን ዝነብሩ ሰባት CAZ 
(ምምሕዳራዊ ናይ መንድሕን ጥዕና) ዝበሃል ኣሎ። 
እቲ ምምሕዳር ንገለ ክፋል ናይቲ ወርሓዊ ክፍሊት 
ናይ ጥዕና መድሕን ይሽፍን።

ተወሳኺ ሓበሬታ ብዛዕባ ጥዕና፡ መድሕን ጥዕና፡ 
መሰረታዊ ትሕዝቶ፡ ተወሳኺ መድሕን ከምኡውን 
ናይ ገዛእ ርእስኻ ውሕስነት
> WWW.WELCOMETONIJMEGEN.NL/

> GEZONDHEID

ዘቤታዊ ውሕስነት �ዘቤታዊ ጎነጽ ሓብር
VEILIG THUIS  HUISELIJK GEWELD MELDEN
ዘቤታዊ ውሕስነት ንጉዳያት ማህረምቲ፡ ጾታዊ ዓመጽ፡ ደቅኻ ብግቡእ ዘይምእላይ፡ ክቱር ቁጽጽር፡ ወይ ስነ-
ኣእምራዊ ጎነጽ የጠቓልል። ኣብ ገዛ ወይ ኣብ ደገ ንጎነጽ ዝተቓልዐ ሰብ ትፈልጥ? ወይ ኣብ መሓዙትካ፡ ጎረቤትካ፡ 
ወይ ስድራቤትካ ዝኾነ ጎነጽ ተዓዚብካ? ከምኡ እንተኾይኑ ንትካል ዘቤታዊ ውሕስነት (Veilig Thuis) ክትሕብር 
ትኽእል፡ ንሳቶም ሓበሬታን ምኽርን ክልግሱ ይኽእሉ። ከምኡ’ውን ስምካ ከይጠቐስካ ብምድዋል ክትሕብር 
ትኽእል። ኣብዚ ቁጽሪ ደውል፡ 0800-2000 (ነጻ መስመር)
> WWW.VEILIGTHUISGELDERLANDZUID.NL

> WWW.WELCOMETONIJMEGEN.NL/TIR/VEILIG-THUIS

> WWW.WELCOMETONIJMEGEN.NL/ጥዕና

ምኽሪ ሓበሬታ ብዛዕባ ሰብኣዊ ኣካላትን ጾታውነትን 
ብዝተፈላልዩ ቋንቋታት ኣብዚ ዝስዕብ ድረ-ገጽ ተዳሊዩ 
ኣሎ፡ > WWW.ZANZU.NL 

ሓበሬታ ብዛዕባ ጥዕና ኣብ ኢንተርነት (online) 
>  WWW.FACEBOOK.COM/ERITREERSGEZOND

ናይ ገዛእ ርእስኻ ውሕስነት 
EIGEN RISICO
ኣብ ሃገረ ኔዘርላንድ፡ ዓቕሚ ኣዳም ዝበጽሐ ሰብ 
ዝኸፍሎ ዝተሓተ ናይ ገዛእ ርእስኻ ውሕስነት 
መጠን ገንዘብ ኣስታት 400 ኤሮ’ዩ (ኣብ 2018)። 
ናይ ገዛእ ርእስኻ ውሕስነት (eigen risico) ሓደ ሰብ 
ናይ ሕክምና ክንክን ምስዘድልዮ ዝኸፍሎ መጠን 
ገንዘብ’ዩ። ሓደ ሰብ ልዕሊ እቲ ዝመረጾ ናይ ገዛእ 
ርእስኻ ውሕስነት (eigen risico) መጠን ገንዘብ 
ዝኸይድ ወጻኢታት ናይ ሕክምና ምስ ዘድልዮ፡ እቲ 
ናይ ሂወት መድሕን ትካል (ኢንሹራንስ) ዝበዝሕ’ቲ 
ወጻኢታት ይሽፍኖ። ኩሉ ቆጸራታት ምስ ናይ ገዛ 
ሓኪም ብነጻ’ዩ። ቆልዑ ናይ ገዛእ ርእስኻ ናይ 
ውሕስነት (eigen risico) ክፍሊት የብሎምን። 
ዘድልዮም ናይ ሕክምና ክንክን ድርጋ ዝበዝሕ 
ግዜ በቲ ናይ ሂወት መድሕን ትካል (ኢንሹራንስ)’ዩ 
ዝሽፈን።

ንኣብነት፡ ፊልሞን 380 ኤሮ ኣብ ዓመት ናይ 
ገዛእ ርእስኻ ውሕስነት (eigen risico) ይመርጽ። 
እንተድኣ ናብ ናይ ገዛ ሓኪም ጥራይ ከይዱ፡ ዝኾነ 
ዝኸፍሎ ወጻኢታት የብሉን። እንተድኣ እቲ ናይ 
ገዛ ሓኪም፡ ንፊልሞን መድሃኒት ኣዚዝሉ ወይ 
ንሆስፒታል ሰዲድዎ፡ እቲ ናይ መጀመርያ ክሳብ 380 
ኤሮ ዝበጽሕ ወጻኢታት ባዕሉ ክኸፍሎ ይግደድ። 
እንተድኣ እቲ ዘድሊ መድሃኒታት ወይ ናይ ሆስፒታል 
ወጻኢታት ካብ 380 ኤሮ ንላዕሊ ኮይኑ፡ እቲ ናይ 
ሂወት መድሕን ትካል (ኢንሹራንስ) ነቲ ተወሳኺ 
ወጻኢታት (ካብ 380 ኤሮ ንላዕሊ ዘሎ) ይሽፍኖ።

ተወሳኺ ሓበሬታ? ኣብዚ ርኤ፡
> WWW.WELCOMETONIJMEGEN.NL/

> ናይገዛእርእስኻውሕስነትምኽሪ ምኽሪ ናይ ገዛእ ርእስኻ ውሕስነት (eigen risico) 
ወርሓዊ ብኸፊል ኣቐዲምካ ክትከፍሎ ትኽእል ኣገባብ 
እንተድኣ ኣሎ ነቲ ናትካ ትካል መድሕን ሂወት (ኢንሹራንስ) 
ሕትት። እዚ ካብ ዘይተጸበኻዮ ናይ ሕክምና ወጻኢታት 
ምኽፋል ክከላኸለልካ ይኽእል። 



መኣዝንካ ምልላይ VIND DE WEG

እዚ ሕትመት ኣብ ግብሪ ክውዕል ዝኸኣለ ብኣበርክቶ’ዞም ዝስዕቡ’ዩ፡ 
 

STICHTING YALLA
WWW.YALLAFOUNDATION.NL 

Weurtseweg 150, Nijmegen 
 

 

GEMEENTE NIJMEGEN 
WWW.NIJMEGEN.NL 

Mariënburg 30, Nijmegen
ወይ ብቆጸራ፡: Meijhorst 70-39, Nijmegen 
 

 

VLUCHTELINGENWERK OOST  
NEDERLAND
WWW.VLUCHTELINGENWERK.NL/ 

OOSTNEDERLAND 

Ganzenheuvel 56, Nijmegen 

 
 
 
 
WERKBEDRIJF  
RIJK VAN NIJMEGEN
WWW.WERKBEDRIJFRVN.NL 

Nieuwe Dukenburgseweg 21A, Nijmegen

GGD GELDERLAND-ZUID
WWW.GGDGELDERLANDZUID.NL  

Groenewoudseweg 275, Nijmegen 

 

 
 
STIP NIJMEGEN
WWW.STIPNIJMEGEN.NL/ 

WAAR-VINDT-U-DE-STIPS  

ኣብ ከባቢኻ ዝርከብ ቤ/ጽሕፈት ስቲፕ (STIP) 
ብጻሕ፡
STIP Centrum: Papengas 8, Nijmegen 
 

 

ONTMOETINGSRUIMTE  
GEZELLIG NIJMEGEN
WWW.GEZELLIGNIJMEGEN.COM 

Ganzenheuvel 56, Nijmegen

1. 5.

6.

7.

2.

3.

4.

STIJN BUYSSTRAAT

BURGHARDT VAN DEN BERGHSTRAAT

4. 5.

3&7.

1.

2.

6.

6. 3&7.

1.

2.

6.



መሰል ኣሕተምቲ ዝተሓለወ’ዩ። ዝኾነ ትሕዝቶ’ዚ ሕትመት ብዘይፍቓድ ኣሕታሚ ክመሓየሽ ወይ ክቕዳሕ 
ኣይግባእን።

REALISATION Stichting Yalla | WWW.YALLAFOUNDATION.NL 

GRAPHIC DESIGN Jolijn Ceelen | One of Us | WWW.JOLIJNCEELEN.NL

እዚ ኣብዚ ሕትመት ዝርከብ ሓበሬታ ብደምቢ ዝተጻረየን ሓጋዚ ክኸውን ተባሂሉ ዝተዳለወን’ዩ። እንተኾነ ኣብዚ 
ትሕዝቶ ናይዚ ሕትመት ምርኩስ ብምግባር ዝኾነ መሰላት ምሕታት ኣይከኣል’ዩ። ስለዚ ንዝተጻረየን ሓድሽን 

ሓበሬታ፡ ኩሉ ግዜ ኣብቶም ዝምልከቶም ትካላት ክትሓቱ ይግባእ። | ሕትመት 2018

ዝኾነ ሕቶ ኣለካ? ብኽብረትካ ነቶም ዝተዘርዘሩ ትካላት ተወከስ። ኣድራሻኦም ኣብዚ ዝስዕብ ድረ-ገጽ ክትረኽቦ 
ትኽእል፡ WWW.WELCOMETONIJMEGEN.NL/ትካላት። ሓገዝ ኣበይ ክትረክብ ከምትኽእል ኣይትፈልጥን? ትካል ያላ 

(Yalla Foundation) ተወከስ፡ WWW.WELCOMETONIJMEGEN.NL/ርክብግበር


